
•	 Ano	ang	isang	regalo	na	iyong	natanggap	kamakailan	lang?	
	 Ano	ang	nagustuhan	mo	sa	regalong	ito?	

•	 Ibahagi	ang	isang	pagkakataon	kung	kailan	ikaw	ay	binigyan	ng	
	 iyong	magulang	o	tagapag-alaga	ng	isang	bagay	na	iyong	hinihingi.	
	 Ano	ang	iyong	naramdaman?

•	 Madali	ba	o	mahirap	para	sa	iyo	ang	humingi	sa	mga	tao	ng		
	 pabor?	Bakit?

9”Kaya manalangin kayo ng katulad nito: ‘Ama 
naming nasa langit, sambahin nawa kayo ng mga tao. 
10Nawa’y magsimula na ang inyong paghahari, at 
masunod ang inyong kalooban dito sa lupa tulad ng 
sa langit. 11Bigyan niyo po kami ng aming pagkain sa 
araw-araw. 12Patawarin niyo kami sa aming mga 
kasalanan, tulad ng pagpapatawad namin sa mga 
nagkasala sa amin. 13At huwag ninyo kaming hayaang 
matukso kundi iligtas niyo po kami kay Satanas. 
(Sapagkat kayo ang Hari, ang Makapangyarihan 
at Dakilang Diyos magpakailanman!)’” MateO 6:9-13

“Bigyan niyo po kami ng aming pagkain sa araw-araw...” MateO 6:11

Kayang	tugunan	ng	Diyos	ang	lahat	ng	ating	mga	pangangailangan.	
Inaalagaan	Niya	ang	ating	pisikal	na	pangangatawan	sa	
pamamagitan	ng	pagbibigay	sa	atin	ng	kakayanan	na	magtrabaho	
at	sa	pagbibigay	sa	atin	ng	katagumpayan	sa	pagtatrabaho.	
Binibigyan	din	Niya	tayo	ng	magagandang	kaloob	(Mateo	7:7-11)	at	
ng	panustos	sa	ating	mga	pangangailangan.	Paano	mo	natutunang	
hingin	sa	Diyos	na	tugunan	ang	lahat	ng	iyong	pangangailangan?

Ang	pananalangin	ang	pinaka-mainam	na	paraan	ng	pakikipag-usap	
sa	Diyos.	Tayo	ay	nagkakaroon	ng	pagkakataon	na	ibuhos	ang	saloobin	
ng	ating	mga	puso	sa	Kanya,	ipahayag	ang	ating	pasasalamat,	
ihayag	ang	ating	mga	kasalanan,	humingi	ng	katugunan	sa	ating	mga	
pangangailangan,	at	sambahin	Siya.	Ang	pribelehiyo	ng	paglapit	
sa	Diyos,	na	noong	unang	panahon	ay	magagawa	lamang	ng	mga	
saserdote,	ay	ibinigay	na	para	sa	lahat	ng	Kristiyano.	Hindi	na	natin	
kailangang	dumaan	sa	ibang	tao	o	alagad	ng	Diyos	ipang	iparating	sa	
Diyos	ang	ating	nais	iparating.	Dahil	sa	ginawa	ni	Jesus	sa	krus,	tayo	
ay	maaari	nang	makalapit	sa	Diyos	at	manalangin	sa	kanya	ng	may	
buong	pagtitiwala.	Maliban	pa	doon,	sinasabi	sa	Bibliya	na	naririnig	
tayo	ng	Diyos	at	kanyang	ibibigay	anuman	ang	ating	hingin	kung	ito	
ay	napapaloob	sa	Kanyang	kagustuhan	(1	Juan	5:13-15).	Sa	araling	ito,	
ating	alamin	kung	ano	ang	itinuro	ni	Jesus	na	ating	hingin	sa	Diyos	Ama	
sa	pamamagitan	ng	panalangin.

“. . . Patawarin niyo kami sa aming mga kasalanan, tulad ng 
pagpapatawad namin sa mga nagkasala sa amin.”	MateO 6:12

Sa	pamamagitan	ni	Jesus,	tinugunan	ng	Diyos	ang	ating	
pinakamalaking	espirituwal	na	pangangailangan	para	sa	
kapatawaran	at	pakakasundo.	Tayo	ay	nahiwalay	sa	Diyos	dahil	
sa	kasalanan,	subalit	dahil	sa	sakripisyo	ni	Jesus	sa	krus,	ang	
lahat	ng	ating	kasalanan—sa	nakaraan,	sa	kasalukuyan,	at	sa	
hinaharap—ay	Kanya	ng	napatawad.	Ano	ang	ginawa	ng	Diyos	
sa	ating	mga	kasalanan?	(Mga	Awit	103:12).

“At huwag niyo kaming hayaang matukso kundi iligtas niyo po 
kami kay Satanas.” MateO 6:13

Maaari	nating	ipanalangin	sa	Diyos	na	tayo	ay	Kanyang	
gabayan	hindi	lamang	patungo	sa	kabutihan,	kundi	maging	
palayo	sa	kasamaan.	Ang	Diyos	ang	ating	Tagapagligtas	na	
siyang	nangangalaga	at	nagbibigay	sa	atin	ng	kalakasan	upang	
makapagpatuloy.	Paano	ka	tinulungan	kamakailan	lamang	ng	
Diyos	upang	mapagtagumpayan	ang	isang	tukso?

•	 Ikaw	ba	ay	naniniwala	na	naririnig	ng	Diyos	ang	iyong	mga	
	 panalangin	at	na	Kanya	itong	tutugunin	batay	sa	Kanyang	
	 kagustuhan?	Ano	ang	iyong	natutunan	sa	araling	ito	at	paano	
	 mo	ito	maisasapamuhay	ngayong	linggo?

•	 Ano	ang	iyong	kailangang	ipanalangin	at	hingin	sa	Diyos?	
	 Manalig	na	tutugon	ang	Diyos	at	na	kaya	Niyang	maghimala	
	 upang	tustusan	ang	iyong	mga	pangangailangan.

•	 Sino	ang	maaari	mong	ipanalangin	itong	linggo?	Maniwala	na	ikaw	
	 ay	bibigyan	ng	Diyos	ng	mga	pagkakataon	upang	makatulong	
	 at	makapagpahayag	ng	ebanghelyo.

•	 Pasalamatan	ang	Diyos	sa	pagiging	iyong	Ama	at	sa	Kanyang	
	 pagiging	mapagbigay-loob	sa	iyo.	Ipanalangin	na	ikaw	ay		 	 	
	 magkaroon	ng	mas	malalim,	mas	matatag	na	ugnayan	sa	Kanya.
	
•	 Humiling	sa	Diyos	na	tulungan	kang	manalangin	ayon	sa	Kanyang	
	 kagustuhan.	Hingin	sa	Diyos	na	ang	Kanyang	presensya,	panustos,		 	
	 at	proteksyon	ay	laging	mapasaiyo.

•	 Ipanalangin	ang	karunungan	at	katapangan	upang	ikaw	ay	maging	
	 pagpapala	at	tagapagbigay	ng	lakas	ng	loob	sa	maraming	tao	itong	
	 linggo.	Hingin	sa	Diyos	ang	mga	pagkakataon	na	makapag-lingkod			
	 at	maipanalangin	ang	iyong	mga	kapamilya	at	kaibigan.	

